
	Antonio Carballude Barros


	CONTIDOS     (temporalización por avaliacións)

	Primeira avaliación

 1. Historia da lingua latina: o latín, lingua indoeuropea. Evolución do latín. As linguas románicas.

 2. Introdución á fonética e prosodia latinas: sistema fonolóxico do latín. O alfabeto latino. A pronunciación latina. A sílaba e a súa acentuación. Cultismos e patrimonialismos.

 3. Introdución á morfosintaxe latina: a sintaxe latina. A morfoloxía latina. O sistema nominal. O sistema verbal.

 4. Historia de Roma: fases principais da expansión do Imperio e evolución político-social.

 5. Primeira declinación. O presente de indicativo. A oración simple. Concordancia suxeito-verbo.

 6. A segunda declinación. Pretérito imperfecto de indicativo. Outras funcións do acusativo.

 7. O adxectivo de tema en -o/ -a. O verbo sum: presente e pretérito imperfecto de indicativo. A oración copulativa. Os complementos do nome.

 8. A Hispania romana: España prerromana. Conquista romana. Romanización: principais aspectos e factores.

Segunda avaliación

 9. A literatura latina: contexto histórico, social e cultural dos autores máis destacados nos xéneros máis importantes.

10. Terceira declinación: Temas en consoante. Tema de perfecto. Modo indicativo. A súa evolución ao galego e ao castelán. Funcións do dativo e do ablativo.

11. Terceira declinación: Temas en -i. Adxectivos da terceira declinación. Adverbios de modo derivados de adxectivos. O futuro imperfecto. Complementos circunstanciais de lugar. Recapitulación.

12. Urbanismo e obras públicas: a cidade, a casa, os monumentos, as comunicacións.

13. Cuarta e quinta declinacións. Recapitulación sobre as declinacións de substantivos e adxectivos. O imperativo. O vocativo e a exclamación. O complemento predicativo.

14. Graos do adxectivo. Participios e infinitivos. Sintaxe do comparativo de superioridade e do superlativo.

15. A familia e a educación en Roma.  

Terceira avaliación

16. Pronomes persoais. Presente e imperfecto de subxuntivo. A oración composta por coordinación.

17. Pronomes relativo e interrogativo. Tema de perfecto en subxuntivo. Recapitulación da conxugación do verbo. A interrogación. As oracións subordinadas de relativo.

18. Os numerais. A voz pasiva: tema de presente. Os verbos depoñentes. A oración pasiva. 

19. A relixión romana nas distintas épocas. A mitoloxía grecorromana. O cristianismo.

20. Os demostrativos. Voz pasiva: tema de perfecto. Construcións de participio.

21. As preposicións: recapitulación. As preposicións latinas no galego e no castelán. As oracións subordinadas substantivas: completivas introducidas por conxuncións e completivas de infinitivo.

22. O calendario romano nas diversas épocas. A súa pervivencia ata hoxe.




	OBXECTIVOS

	1. Iniciarse na lectura, interpretación e tradución de textos de dificultade progresiva, utilizando, para este fin, o coñecemento dos elementos morfolóxicos, sintácticos e léxicos básicos da lingua latina.

2. Reflexionar sobre os elementos substanciais que conforman as linguas e recoñecer compoñentes significativos da flexión nominal, pronominal e verbal latina nas linguas modernas derivadas do latín ou influídas por el.

3. Achegarse a textos latinos diversos, orixinais, adaptados e traducidos, mediante unha lectura comprensiva e distinguir as súas características esenciais e o xénero literario ao que pertencen.


4. Recoñecer elementos da lingua latina que evolucionaron ou que permanecen nas nosas linguas e aprecialos como clave para a súa interpretación.

5. Buscar información sobre aspectos relevantes da civilización romana, indagando en documentos e en fontes variadas, analizalos criticamente e constatar a súa presenza ao longo da historia.

6. Identificar e valorar as principais achegas da civilización romana no noso contorno e apreciar a lingua latina como instrumento transmisor de cultura.

7. Valorar a contribución do mundo romano na súa calidade de sistema integrador de diferentes correntes de pensamento e actitudes (éticas e estéticas) que conforman o ámbito cultural europeo.





	METODOLOXÍA

	A presente programación didáctica segue o criterio da aprendizaxe da lingua polo método da inmersión, isto é, buscamos o acceso á lingua e cultura latinas a través dos textos. Hai que facilitar unha aprendizaxe lóxica; por exemplo, que un alumno saiba que a desinencia de acusativo plural da segunda declinación para substantivos masculinos e femininos acaba en -os, non ten ningún mérito se o tomamos coma un dato illado, non enriquece o pensamento lóxico do alumno; pero se é capaz de recoñecer esa forma nunha análise morfolóxica, outorgarlle o seu valor sintáctico correcto en función do contexto, se articula unha tradución, se é capaz de inferir o significado de algunhas palabras pola súa raíz etimolóxica, teremos conseguido ensinar a pensar. Isto non significa que  vaiamos evitar a explicación gramatical nin que se esqueza a aprendizaxe a través da representación en paradigmas gramaticais.

Polo que respecta á adquisición de vocabulario, o criterio seguido é o da frecuencia de aparición dentro dun contexto; non hai que facer uso do dicionario: a polisemia de determinados termos e a dificultade do seu emprego distrae da aprendizaxe nos primeiros momentos, consideramos máis apropiado que o alumno vaia confeccionando  o seu propio dicionario persoal baseándose no criterio arriba indicado, así como nas normas de evolución fonética, morfolóxica e semántica das palabras latinas.

Todo isto, co afán de apostar pola aprendizaxe fronte á ensinanza, é dicir, enfatizar na tarefa do alumno fronte á clásica lección do profesor, que deberá poñer ao alcance daquel os medios para que, a partir do seu propio esforzo, logre unha aprendizaxe significativa.

En coherencia co último que se apuntou, os contidos de índole cultural deberán ser estudados polos alumnos mediante a realización de monografías que aborden distintos aspectos da sociedade, da historia ou da vida cotiá dos romanos. Para a elaboración destes traballos os estudantes deberán utilizar a información que as TIC lles aporten e familiarizarse co tratamento crítico da información aportada. Tamén utilizaremos, na medida en que as posibilidades do centro o permitan, os medios audiovisuais, especialmente útiles para a presentación deste tipo de contidos.




	CRITERIOS E PROCEDEMENTOS DE AVALIACIÓN E CUALIFICACIÓN

	Ademais da observación en clase e da correcta realización do traballo encomendado para a casa, os alumnos terán que realizar dúas probas obxectivas en cada unha das avaliacións sobre os contidos estudados. Nesas probas haberá cuestións sobre contidos lingüísticos e culturais e nelas os alumnos terán que demostrar tamén a súa pericia na tradución.

Entendemos como traballo para a casa, ademais das actividades de cada tema, a realización das monografías sobre os aspectos culturais, así como a correcta elaboración do vocabulario persoal, que será revisado polo profesor, polo menos, unha vez en cada trimestre.

Criterios de calificación.

Respecto ás cualificacións debemos precisar

· As cualificacións que se reflictan nas avaliacións daranse con números enteiros. Cando a media obtida conteña decimais, contarase ata as centésimas, de tal xeito que redondearemos á baixa as cualificacións con decimais inferiores a 45 centésimas e á alza as restantes. Así, p. ex., unha cualificación de 6,38 redondearase a 6, unha de 6, 52 a 7, unha de 6,44 a 6 e unha de 6,45 a 7.

· Á hora de avaliar ao alumno terase en conta o último control realizado. A nota dos controis anteriores e as notas obtidas polo traballo realizado en clase matizarán a nota de avaliación.

· A nota final que cada alumno obteña será a media das cualificacións obtidas en cada avaliación.

· Caso de ser negativa esa nota final realizarase unha proba global obrigatoria antes da avaliación final, co fin de ofrecer unha posibilidade de recuperar a materia. Esa proba versará sobre todos os aspectos da materia explicados ata o momento. Se o alumno non acada nesta proba a cualificación mínima de 4,45 cualificaráselle negativamente coa cualificación final obtida no curso. Caso de superar esa proba (4,45 ou máis), a cualificación final será a media resultante da cualificación obtida na proba e 5.
· A esta proba final poderán presentarse voluntariamente a subir nota alumnos con avaliación positiva. Caso de que a nota obtida nesta proba fose inferior á media positiva xa acadada, non se terá en consideración a cualificación obtida na proba global; no caso de obter unha cualificación superior, a cualificación final será a media resultante da cualificación positiva xa obtida no curso e a cualificación obtida na proba.



	MÍNIMOS EXIXIBLES PARA OBTER UNHA VALORACIÓN POSITIVA

	· Coñecementos básicos de fonética latina: lectura e escritura, identificación de fonemas.

· Declinación de substantivos das cinco declinacións, a excepción das formas  irregulares, e de adxectivos. Declinación dos pronomes.

· Conxugación dos verbos regulares e do verbo sum.

· Sintaxe de oracións simples, de relativo e completivas.

· Tradución de textos e frases sinxelas, coa súa correspondente análise morfosintáctica.

· Comprensión global dos temas culturais que se expoñan na clase.

· Lectura de tres obras literarias.




